
mudawak ta kanta iwayway patariawac

haremanan a siyakay sadu na pa’ilringan kana padadawakan na
pacemer, mau na markadadaliw na cau milikuc da karuwaya kipukedang da
piniangeran kema di muda’ulr Ira, mukuwa diya patalrama simirep kanini na
pacemer mu, muvalis Ira tu kakuwayanan di, kakuwalengan Ira remeca’
kanini na pacemer, semalra marayas ki’evang kana kinsas.

sadu na marekamelrimelri na padadawakan na pacemer, ulra na
anv€ytaming, kétaming di na yawtowan, mavey, di na hayloing, nani na
padawak maresaresan peniya, nu ngawngaway ta patalram semirep mu,
salaw ta dalikedik di semangal ta piniangeran, nu eman mu, sadu ta anger,
palru kana kemawan da uri kiyanacay ta Ira kema.

aymu, nu malremes Ira na padawak mu, payas muteluk atu dadek, di
remeherehec di unaniyan datu kedang, nu adi semirep masalr mu, adi muwai
dalikedik tu dadek, mau idu na magiyan Ira. adi Ira maruwa patulre’ay kantu
ikavavaawan di tu kiyakarunan.

nani na padawak mu, salaw remanak data dadek, pakakuwaaceng kanta
inudawayan nanta kadadekan, marengay na ising kantu kaukaudan ini na

pacemer kema mu, nu sawariyan ta lra semirep kana kétaming adi Ira

pakaseput kantu suvur, na pacev mu tu ranakaw ata singkéce, adi ta Ira
pakakuda kananta piniangeran, penungaw mupangdas, adi Ira madalram
piyaiyan tu piniangeran, kamawan kana ma’ungaw, nu eman kinger ku da
mararengay kanku kema. nu eman kinger da duma cau na masaselru kantaw
di, venavucung Ira nu muvasuk tu kasingkiyan.

adi ta kalre’ayan melak da padawak ikakuwa mianger, ini a na
padadawak mu, kaulra i capingiran kaninu, pawnung ulra Ira muwasavakan
Ira i kungkuwan. nani na menaniwan kana padadawak ulra na
pakalranganay kana temakakesi datu ka’emilringan, tu kedekedengaw
pasirep mekan. nu manadam lra mu tu pakarunay Ira, paruveliyas meniwan
kana padadawak veray kana duma nantu Iralrang Ira, tu ’alaliyan, di tu tavur
Ira. inta na cau mu, iawaya mukuwa patalrama kana akanen na eman diya,
lawaya pakiwalay temamakuwa datu ivaveray na tamaku na duma cau. nu
talrima ta di nu adi temalanapaw pakiwalay mu, kuwaceng di adi ta maruwa

paka’inava kanta iwaywayan patariawac.

